
1. [bookmark: _Toc189491443]ՆԵՐԱԾԱԿԱՆ ՄԱՍ
	Հաշվեքննության հիմքը[footnoteRef:1] [1:  «Հաշվեքննիչ պալատի մասին» ՀՀ օրենքի 27-րդ հոդվածի 1-ին մասի համաձայն սույն Ընթացիկ եզրակացությունն օգտագործվում է ՀՀ 2024 թվականի պետական բյուջեի կատարման վերաբերյալ եզրակացությունը կազմելու համար: ] 

	Հաշվեքննիչ պալատի 2024 թվականի հոկտեմբերի 31-ի «Հայաստանի Հանրապետության ֆինանսների նախարարությունում 2024 թվականի պետական բյուջեի ինն ամիսների կատարման, պետական բյուջեի կատարման կազմակերպման հաշվեքննության առաջադրանքը» հաստատելու մասին թիվ 110-Ա որոշում։

	Հաշվեքննության օբյեկտը
	Հայաստանի Հանրապետության ֆինանսների նախարարություն (այսուհետ Նախարարություն)։

	Հաշվեքննության առարկան
	Պետական բյուջեի մուտքերի ձևավորման և ելքերի իրականացման կանոնակարգված գործունեություն, պետական բյուջեի կատարման կազմակերպում:

	Հաշվեքննության առարկայի չափանիշները
	«Բյուջետային համակարգի մասին» Հայաստանի Հանրապետության օրենք, «Ներքին աուդիտի մասին» Հայաստանի Հանրապետության օրենք, «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենք, Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշում, Հայաստանի Հանրապետության կառավարության 2018 թվականի հունիսի 15-ի «Բյուջեների կատարման կարգը հաստատելու և հայաստանի հանրապետության կառավարության մի շարք որոշումներ ուժը կորցրած ճանաչելու մասին» N 706-Ն որոշում, ՀՀ ֆինանսների նախարարի 2019 թվականի մարտի 13-ի «Բյուջեների կատարման, ինչպես նաև պետական և տեղական ինքնակառավարման մարմինների ու դրանց ենթակա հիմնարկների ֆինանսական գործունեության հետ կապված հաշվետվությունների կազմման, ներկայացման, ամփոփման ընդհանուր պայմանները, հաշվետվությունների առանձին տեսակների կազմման ու ներկայացման առանձնահատկությունների մասին հրահանգը հաստատելու և հայաստանի հանրապետության ֆինանսների նախարարի 2015 թվականի ապրիլի 1-ի N 176-Ն և Հայաստանի Հանրապետության ֆինանսների և էկոնոմիկայի նախարարի 2007 թվականի մարտի 28-ի N 324-ն հրամանները ուժը կորցրած ճանաչելու մասին»   N 254-Ն հրաման և այլն։ 

	Հաշվեքննությունն ընդգրկող ժամանակաշրջանը
	2024 թվականի հունվարի 1–ից մինչև 2024 թվականի սեպտեմբերի 30–ը:

	Հաշվեքննության կատարման ժամկետը
	2024 թվականի նոյեմբերի 11-ից մինչև 2025 թվականի հունվարի  31-ը։

	Հաշվեքննության մեթոդաբանությունը[footnoteRef:2] [2:  «Հաշվեքննիչ պալատի մասին» ՀՀ օրենքի 58-րդ հոդվածի 2-րդ մասի համաձայն Հաշվեքննիչ պալատի հաշվետվությունների մեթոդաբանությունները հիմնված են Բարձրագույն հաշվեքննիչ մարմինների միջազգային կազմակերպության սկզբունքների (INTOSAI), ստանդարտների ու ուղեցույցների վրա: ] 



	Հաշվեքննությունն իրականացվել է Հաշվեքննիչ պալատի ֆինանսական և համապատասխանության հաշվեքննության մեթոդաբանության համաձայն:

	Հաշվեքննությունն իրականացրած կառուցվածքային ստորաբաժանում
	Հաշվեքննությունն իրականացվել է Հաշվեքննիչ պալատի ֆինանսական և համապատասխանության հաշվեքննության վարչության կողմից, որի աշխատանքները համակարգել է Հաշվեքննիչ պալատի անդամ Կարեն Առուստամյանը:



[bookmark: _Toc189237663]
2. [bookmark: _Toc189491444]ԱՄՓՈՓԱԳԻՐ

Հաշվեքննությամբ պարզվել է, որ Նախարարության 2023 թվականի պետական բյուջեի տարեկան կատարման հաշվեքննությամբ արձանագրված՝ Նախարարության կողմից վերահսկվող՝ պետությանը պատկանող ակտիվների և պարտավորությունների, ներառյալ ՀՀ պետական պարտքի գծով գործարքների և գործառնությունների ՀՀՀՀՀՀՍ[footnoteRef:3]-ին համապատասխան հաշվապահական հաշվառում չի վարվել նաև հաշվեքննությունն ընդգրկող ժամանակահատվածում։  [3:   «Հանրային հատվածի կազմակերպությունների հաշվապահական հաշվառման մասին» ՀՀ օրենքով սահմանված Հայաստանի Հանրապետության հանրային հատվածի հաշվապահական հաշվառման ստանդարտ։] 

   Հաշվեքննությամբ արձանագրվել է, որ Նախարարությունը չի ապահովել ներքին աուդիտի համակարգի առկայությունը։ 


3. [bookmark: _Toc189491445]ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ[footnoteRef:4] [4:  Հաշվեքննությունը նպատակ է հետապնդել հաշվեքննության առարկային վերաբերելի տեղեկատվության ներկայացուցչական ընտրանքով (100%-ից փոքր) ձեռք բերել բավարար, համապատասխան հաշվեքննության ապացույցներ, որոնց կուտակմամբ ձևավորվելու է պետական բյուջեի տարեկան կատարման վերաբերյալ եզրակացությունը՝ ներառյալ հաշվեքննության կարծիքը, որով պետք է արտահայտվի ողջամիտ (ոչ բացարձակ) հավաստիացում առ այն, թե պետական բյուջեի կատարման վերաբերյալ տարեկան հաշվետվությունը, բոլոր էական առումներով, ներկայացնու՞մ է արդյոք ՀՀ պետական բյուջեի մուտքերի ձևավորման և ելքերի իրականացման կանոնակարգված գործունեության ճշմարիտ ու իրական պատկերը:] 

Հաշվեքննության ընթացքում հասանելի էլեկտրոնային հարթակներից ստացվել է բավարար տեղեկատվություն հաշվեքննության իրականացման համար:[footnoteRef:5] [5:  Հաշվեքննիչ պալատի 2024 թվականի դեկտեմբերի 26-ի թիվ 149-Ա որոշման համաձայն Նախարարությունում իրականացվում է 2024 թվականի պետական բյուջեի տարեկան կատարման, պետական բյուջեի կատարման կազմակերպման հաշվեքննություն, որի ընթացքում հաշվեքննողները կարող են անդրադառնալ նաև 2024 թվականի  երեք, վեց և ինն ամիսների ժամանակաշրջաններին և դրանց արդյունքներին, քանի որ «Հաշվեքննիչ պալատի մասին» ՀՀ օրենքի 27-րդ հոդվածի 1-ին մասի համաձայն՝ Պետական բյուջեի կատարման վերաբերյալ եզրակացությունը կազմվում է հաշվետու տարվա պետական բյուջեի ֆինանսական և համապատասխանության հաշվեքննության միջոցով` օգտագործելով նույն տարվա պետական բյուջեի երեք, վեց և ինն ամիսների կատարման նկատմամբ ֆինանսական և համապատասխանության հաշվեքննությունների ընթացիկ եզրակացությունները:] 

 Հաշվեքննությամբ արձանագրված անհամապատասխանությունների մանրամասը նկարագիրը, դրանց վերաբերյալ Նախարարության դիրքորոշումը և այդ կապակցությամբ հաշվեքննողների արձագանքը ներկայացված է սույն ընթացիկ եզրակացության 5-րդ բաժնում:
Կիրառված հաշվեքննության ընթացակարգերի արդյունքում հաշվետու ժամանակաշրջանի Նախարարության բյուջեի կատարման հաշվետվություններում[footnoteRef:6] ֆինանսական ցուցանիշների խեղաթյուրումներ չեն հայտնաբերվել։ [6:  Հաստատված է ՀՀ ֆինանսների նախարարի 2019 թվականի մարտի 13-ի <<Բյուջեների կատարման, ինչպես նաև պետական և տեղական ինքնակառավարման մարմինների ու դրանց ենթակա հիմնարկների ֆինանսական գործունեության հետ կապված հաշվետվությունների կազմման, ներկայացման, ամփոփման ընդհանուր պայմանները, հաշվետվությունների առանձին տեսակների կազմման ու ներկայացման առանձնահատկությունների մասին հրահանգը հաստատելու և Հայաստանի Հանրապետության ֆինանսների նախարարի 2015 թվականի ապրիլի 1-ի n 176-ն և Հայաստանի Հանրապետության ֆինանսների և էկոնոմիկայի նախարարի 2007 թվականի մարտի 28-ի n 324-ն հրամանները ուժը կորցրած ճանաչելու մասին>> N 254-Ն հրամանով․] 

Հետհսկողական գործընթացի շրջանակում նախորդ՝ 2023 թվականի տարեկան և 2024 թվականի ինն ամիսների պետական բյուջեների կատարման, պետական բյուջեների կատարման կազմակերպման հաշվեքննութունների արդյունքների վերաբերյալ, ընթացիկ եզրակացություններում արձանագրված առանձին անհամապատասխանություններ չեն վերացվել, և դրանով պայմանավորված՝ արդիական են նաև տրված առաջարկները։ Մանրամասները ներկայացված են սույն ընթացիկ եզրակացության 6-րդ բաժնում։



ՀԱՇՎԵՔՆՆԻՉ ՊԱԼԱՏԻ ԸՆԹԱՑԻԿ ԵԶՐԱԿԱՑՈՒԹՅՈՒՆ	2025
4. [bookmark: _Toc189491446] ՆԱԽԱՐԱՐՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԻՆՆ ԱՄԻՍՆԵՐԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ

Նախարարության, որպես ծրագրերի կատարողի, 2024 թվականի պետական բյուջեի ինն ամիսների պլանով նախատեսվել է 331,322,364.00  հազար դրամի ծախս, ճշտված պլանը կազմել է 217,020,781.22 հազար դրամ, ֆինանսավորումը՝ 197,188,576.35 հազար դրամ, փաստը (դրամարկղային ծախսը)՝ 197,172,183.74  հազար դրամ, փաստացի ծախսը՝ 197,342,002.45 հազար դրամ: 
Դրամարկղային ծախսը կազմել է հաշվետու ժամանակահատվածի ճշտված պլանի 90.85 %-ը: Ըստ ծրագրերի ցուցանիշները ներկայացված են աղյուսակ 1-ում:
Աղյուսակ 1
Նախարարության 2024 թվականի պետական բյուջեի ինն ամիսների ցուցանիշները
(հազար դրամ)
	Ծրագիր 
	Հաշվետու ժամանակահատվածի ճշտված պլան
	Ֆինանսավորում
	Փաստ
	Փաստացի ծախս

	Ը  Ն  Դ  Ա  Մ  Ե  Ն  Ը
	217, 020, 781.22
	197,188,576.35
	197, 172, 183.74
	197,342,002.45

	1006
	Պետական պարտքի կառավարում
	210,981,053.50
	192,303,246.49
	192,303,246.39
	192,303,246.39

	1015
	Սոցիալական փաթեթների ապահովում
	15,480.00
	14,700.00
	14,700.00
	16,488.00

	1031
	Հանրային հատվածի ֆինանսական ոլորտի մասնագետների վերապատրաստում
	19,750.00
	-
	-
	-

	1108
	Հանրային ֆինանսների կառավարման բնագավառում պետական քաղաքականության մշակում, ծրագրերի համակարգում և մոնիտորինգ
	5,912,725.02
	4,788,882.16
	4,772,489.66
	4,940,520.37

	1137
	Գնումների գործընթացի կարգավորում և համակարգում
	89,475.00
	79,450.00
	79,450.00
	79,450.00

	1205
	Սոցիալական ապահովություն
	2,297.70
	2,297.70
	2,297.69
	2,297.69

	
	
	
	
	
	
	
	 
	



[bookmark: _Toc189491447]5. ԱՐՁԱՆԱԳՐՎԱԾ ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԸ
	5.1. Առկա է անհամապատասխանություն «Հանրային հատվածի կազմակերպությունների հաշվապահական հաշվառման մասին» Հայաստանի Հանրապետության օրենքի 5-րդ հոդվածի 1-ին և  2-րդ մասերով սահմանված պահանջների հետ:
 	Համաձայն 5-րդ հոդվածի 1-ին և  2-րդ մասերի
1. Հաշվապահական հաշվառումը կազմակերպության ակտիվների, պարտավորությունների, զուտ ակտիվների (սեփական կապիտալի) վիճակի ու շարժի, ինչպես նաև հասույթների և ծախսերի վերաբերյալ դրամական արտահայտությամբ տեղեկատվության հավաքման, գրանցման և ընդհանրացման համակարգ է գործառնությունների, այլ դեպքերի և իրադարձությունների համընդհանուր և անընդհատ փաստաթղթային հաշվառման միջոցով:
2. Կազմակերպությունները պարտավոր են վարել հաշվապահական հաշվառում։ 
Նախարարության դեռևս 2023 թվականի պետական բյուջեի տարեկան կատարման, պետական բյուջեի կատարման կազմակերպման հաշվեքննությամբ արձանագրվել էր, որ Նախարարության կողմից վերահսկվող՝ պետությանը պատկանող ակտիվների և պարտավորությունների, ներառյալ ՀՀ պետական պարտքի գծով գործարքների և գործառնությունների հաշվապահական հաշվառում չի վարվում։	
Որպես վերոգրյալ փաստի հետևանքային դրսևորում, Նախարարությունում 2024 թվականի պետական բյուջեի վեց ամիսների կատարման, պետական բյուջեի կատարման կազմակերպման հաշվեքննությամբ  արձանագրվել էր, որ պետական պարտատոմսերի հետգնման գործարքի արդյունքում, պետությունը չունենալով հետգնման ծավալի չափով պարտատոմսերի սպասարկման պարտավորություն և դրանով պայմանավորված փաստացի վճարում կատարած չլինելու պարագայում, գանձապետարանում Նախարարության անվամբ վարվող հաշիվներով, առանց իրավական հիմքերի, 238,081.66 հազար դրամի չափով դրամարկղային գործառնություններ են ձևակերպվել՝ բյուջետային հաշվետվության մեջ իրական պատկերն արտացոլելու նպատակով։ Արդյունքում, թեպետ՝ հաշվետվության մեջ արտացոլվել են պարտատոմսերի սպասարկման նպատակով փաստացի վճարված տոկոսային ծախսերը, սակայն չեն պահպանվել բյուջետային հաշվետվություններին ներկայացվող պահանջները, քանի որ պետական պարտքին վերաբերող գործառնությունները սահմանված կարգով չեն հաշվառվում Նախարարության հաշվապահական հաշվառման համակարգում։
Հաշվեքննությամբ պարզվել է, որ Նախարարության հաշվապահական հաշվառման համակարգում չեն ընդհանրացվում նաև 2024թ. բյուջեով նախատեսված մի շարք այլ՝ ստորև ներկայացվող ծրագրային միջոցառումներով կատարվող ծախսերը․ 
	Ծրագրի, միջոցառման դասիչը
	Ծրագրային միջոցառման անվանումը
	Հաշվետու ժամանակաշրջանի դրամարկցային ծախսը, հազ․ դրամ
	Հաշվետու ժամանակաշրջանի փաստացի ծախսը․ հազ․ դրամ

	1015-12001
	Պետական հիմնարկների և կազմակերպությունների աշխատողների սոցիալական փաթեթով ապահովում
	14,700.00
	16,488.00

	1108-11002
	Ֆինանսական կառավարման համակարգի վճարահաշվարկային ծառայություններ
	159,892.36
	159,892.36

	1108-11003
	ՀՀ միջազգային վարկանիշի տրամադրում
	82,424.61
	82,424.61

	1108-11005
	ՀՀ պետական կառավարման մարմինների կողմից  դիմումներ, հայցադիմումներ, դատարանի վճիռների  և որոշումների դեմ վերաքննիչ և վճռաբեկ բողոքներ ներկայացնելիս` «Պետական տուրքի մասին» ՀՀ օրենքով սահմանված վճարումներ
	62,090.52
	62,090.52

	1108-11008
	Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագրի շրջանակներում խորհրդատվական ծառայությունների ձեռքբերում
	39,216.69
	39,216.69

	1108-11010
	Գործարար համաժողովի կազմակերպում
	2,356,926.92
	2,356,926.92

	1108-12001
	Դատական ակտերի հիման վրա ՀՀ պետական բյուջեից բռնագանձման ենթակա գումարների վճարում
	31,856.77
	31,856.77

	1137-11001
	Էլեկտրոնային գնումների համակարգի տեխնիկական սպասարկում
	13,050.00
	13,050.00

	1137-11003
	Գնումների պլանների կազմման, էլեկտրոնային մրցույթների անցկացման, պայմանագրերի կատարման և գնումների հաշվետվողականության` միմյանց ինտեգրված մոդուլների տեխնիկական սպասարկում
	66,400.00
	66,400.00

	1205-12006
	Վնասի փոխհատուցում կերակրողը կորցրած անձանց
	2,297.69
	2,297.69


	Նախարարության առարկությունները, պարզաբանումները, ինչպես նաև կիրառելի իրավական ակտերի պահանջների նկատմամբ դրանց անհամապատասխանությունների վերաբերյալ Հաշվեքննիչ պալատի  հիմնավորումները ներկայացված են Հայաստանի Հանրապետության ֆինանսների նախարարությունում 2024 թվականի պետական բյուջեի վեց ամիսների կատարման, պետական բյուջեի կատարման կազմակերպման հաշվեքննության արդյունքների վերաբերյալ ընթացիկ եզրակացությամբ, որը  հրապարակված է Հաշվեքննիչ պալատի պաշտոնական կայքի «Փաստաթղթեր» բաժնի «Ընթացիկ եզրակացություններ» ենթաբաժնում (https://armsai.am/sites/default/files/program/2024/Rerprt%20VI%20FN.pdf):
	Առկա հիմնախնդրի կարգավորման ուղղությամբ Նախարարության ձեռնարկած միջոցառման առումով ուշագրավ է «Կարգավորող օրենսդրության փոփոխությունների, օրենսդրական նախաձեռնությունների (նախագծերի) և հանրային հատվածի կազմակերպություններում հաշվապահական հաշվառման վարման և ֆինանսական հաշվետվությունների պատրաստման գործընթացի մշտադիտարկման արդյունքների մասնագիտական տեղեկատու» ՊԱՐԲԵՐԱԿԱՆ N 13-ի «2․2 Պետության  վիրտուալ հաշվառման միավոր» բաժնում ներկայացված առաջարկը։ 
Մասնավորապես,  ըստ Նախարարության՝
«Հայաստանի հանրապետության՝ որպես մեկ միասնական միավորի ֆինանսական հաշվետվությունները պատրաստելու համար անհրաժեշտ է, որպեսզի հաշվառվեն պետության բոլոր ակտիվներն ու պարտավորությունները, եկամուտներն ու ծախսերը։ ․․․․․․․․․․Այս ակտիվներն ու պարտավորությունները չեն արտացոլվում առանձին կազմակերպությունների (այդ թվում՝ այդ ակտիվների ու պարտավորությունների կառավարումն իրականացնող նախարարությունների) առանձին ֆինանսական հաշվետվություններում, քանի որ տվյալ առանձին կազմակերպության համար չեն բավարարում ակտիվի կամ պարտավորության սահմանմանը և ճանաչման չափանիշներին, սակայն դրանք պետք է արտացոլվեն պետության մակարդակով համախմբված ֆինանսական հաշվետվություններում, քանի որ պետության համար դրանք բավարարում են ակտիվի կամ պարտավորության սահմանմանը և ճանաչման չափանիշներին։ Որպեսզի նշված ակտիվներն ու պարտավորությունները, ինչպես նաև հասույթները, ծախսերը և դրամական հոսքերը հնարավոր լինի արտացոլել պետության մակարդակով համախմբված ֆինանսական հաշվետվություններում, դրանք պետք է հաշվառվեն։ Ընդ որում, պետք է հաշվառվեն Ստանդարտով սահմանված պահանջներին համապատասխան, հետևաբար հարց է առաջանում՝ ո՞վ պետք է իրականացնի դրանց հաշվապահական հաշվառումը։
	Վերը նշված հարցին պատասխանելու համար ՀՀ ֆինանսների նախարարությունն առաջարկում է դիտարկել իրավաբանական անձի կարգավիճակ չունեցող, այսպես կոչված «պետության վիրտուալ հաշվառման միավոր», որը կհաշվառի պետության՝ 
· այն ակտիվները, որոնք չեն վերահսկվում հանրային հատվածի առանձին կազմակերպության կողմից,
· այն պարտավորությունները, որոնք չեն հանդիսանում պարտավորություն հանրային հատվածի առանձին կազմակերպության համար,
· այն հասույթները և ծախսերը, որոնք չեն ստեղծվում կամ կատարվում հանրային հատվածի առանձին կազմակերպության կողմից,
· այն դրամական ներհոսքերն ու արտահոսքերը, որոնք չեն կատարվում հանրային հատվածի առանձին կազմակերպության կողմից։ 
	․․․․․․․․․․․․«Պետության վիրտուալ հաշվառման միավորի» կողմից հաշվառման ենթակա հոդվածները բավական ընդգրկուն են և դրանցից յուրաքանչյուրի հաշվապահական հաշվառումը պահանջում է  նշանակալի ջանքեր։  Այս հարցում ևս վճռորոշ դեր կունենա կառավարության ֆինանսների կառավարման տեղեկատվական համակարգի ներդրումը, սակայն ինչպես նշվեց՝ համակարգը դեռ գտնվում է մշակման փուլում։ Այդ իսկ պատճառով, առաջարկում ենք «պետության վիրտուալ հաշվառման միավորի» աշխատանքները սկսել մի քանի հոդվածներից, հետագայում այդ ցանկը պարբերաբար համալրելով։
	Այսպիսով, 2024 թվականի հաշվետու տարվա արդյունքներով նախատեսվում է իրականացնել հետևյալ հոդվածների հաշվապահական հաշվառումը․
· պետական գույք – այն շենքերը և շինությունները, որոնք ամրացված չեն որևէ կազմակերպության և գտնվում են Պետական գույքի կառավարման կոմիտեի տնօրինության տակ,
· պետական պարտք – ՀՀ կառավարության ստանձնած ներքին և արտաքին վարկերը և փոխառությունները,
· պետական եկամուտներ – հարկային և մաքսային օրենսդրությամբ սահմանված կարգով Հայաստանի Հանրապետության կողմից հավաքագրվող եկամուտները։
	․․․․․․․․․Հայաստանի հանրապետության՝ որպես մեկ միասնական միավորի, ֆինանսական հաշվետվությունները կհանդիսանան կարևորագույն տեղեկատվական աղբյուր վերլուծությունների, կանխատեսումների և ամենակարևորը՝ որոշումների կայացման համար, հետևաբար չափազանց կարևոր է ունենալ հաշվապահական հաշվառման ընդունված կանոններով պատրաստված արժանահավատ հաշվետվություններ, իսկ այս գործում կարևոր է յուրաքանչյուր կազմակերպության ներդրումը և պատասխանատու վերաբերմունքը»։

	Միանշանակ համակարծիք լինելով՝ տնտեսական որոշումների կայացման համար չափազանց կարևոր ֆինանսական հաշվետվությունների արժանահավատության ապահովման  և այդ գործում հանրային հատվածի յուրաքանչյուր կազմակերպության ներդրման և պատասխանատու վերաբերմունքի անհրաժեշտության վերաբերյալ Նախարարության դիրքորոշմանը, այդուհանդերձ վերը նշված ՊԱՐԲԵՐԱԿԱՆ  N 13-ով կատարված առաջարկն ուշագրավ է կազմակերպությունների հաշվապահական հաշվառումը կարգավորող որևէ իրավական ակտով չսահմանված՝  «Պետության վիրտուալ հաշվառման միավոր» հասկացության օգտագործման և այդ իրավական ակտերով չկարգավորվող, սակայն «Ստանդարտով սահմանված պահանջներին համապատասխան» հաշվապահական հաշվառման վարման առաջարկի իմաստով։
	Սակայն նկատի ունենալով, որ Նախարարությունը (և (կամ) «Պետության վիրտուալ հաշվառման միավորը») նախատեսում է 2024 թվականի հաշվետու տարվա արդյունքներով իրականացնել՝ պետական գույքի,  պետական պարտքի և  պետական եկամուտների հաշվապահական հաշվառումը և ֆինանսական հաշվետվություններում ներկայացնել դրանց արդյունքները, Հաշվեքննիչ պալատը տվյալ հիմնախնդրին կանդրադառնա նաև ՀՀ ֆինանսների Նախարարությունում  2024 թվականի պետական բյուջեի տարեկան կատարման, պետական բյուջեի կատարման կազմակերպման հաշվեքննությամբ։ 
5.2. Առկա է անհամապատասխանություն ՀՀ կառավարության 04.05.2017թ. թիվ 526-ն որոշմամբ հաստատված «Գնումների գործընթացի կազմակերպման կարգի» 32-րդ կետի 13-րդ ենթակետի պահանջի հետ:
Համաձայն վերը նշված որոշման 32-րդ կետի 13-րդ ենթակետի՝ ընտրված մասնակցի կողմից հաստատված պայմանագրի նախագիծը պատվիրատուին ներկայացվում է գրավոր, և դա ներկայացնելու գրությունը հաշվառվում է պատվիրատուի փաստաթղթաշրջանառության համակարգում: Պատվիրատուի ղեկավարի կողմից պայմանագրի նախագիծը հաստատվում է այդ իրավասության առաջացմանը հաջորդող երկու աշխատանքային օրվա ընթացքում, այնինչ ՀՀ ՖՆ ՄԱԾՁԲ-24/31, ՀՀ ՖՆ ՀՄԱԾՁԲ-24/2, ՀՀ ՖՆ ՀՄԱԾՁԲ-24/1,ՀՀ ՖՆ-ԳՀԾՁԲ-23/4, ՀՀ ՖՆ-ԲՄԾՁԲ-23/3, ՀՀ ՖՆ-ՀԲՄԾՁԲ-22/3 ծածկագրերով պայմանագրերի նախագծերը ներկայացնելու գրությունները հաշվառված չեն պատվիրատուի փաստաթղթաշրջանառության համակարգում: 
Նախարարության առարկությունը և բացատրությունը
«ՀՀ կառավարության 04.05.2017թ. թիվ 526-ն որոշմամբ հաստատված «Գնումների գործընթացի կազմակերպման կարգի» 32-րդ կետի 13-րդ ենթակետի պահանջի հետ:» կետով ներկայացված արձանագրումը ընդունվել է ի գիտություն: 
Միաժամանակ հարկ ենք համարում նշել, որ նշված բոլոր պայմանագրերը ՀՀ ֆինանսների նախարարության կողմից պատշաճ կերպով մուտքագրվել են էլեկտրոնային գնումների պաշտոնական համակարգ և դրանք սահմանված կարգով հաստատվել են պատվիրատուի ղեկավարի կողմից, ինչի արդյունքում ապահովվել է նշված պայմանագրերի հրապարակայնությունը: Նշված պայմանագրերը հասանելի են հետևյալ հղմամբ՝ https://www.armeps.am/ppcm/public/contracts:
Հաշվեքննողի մեկնաբանությունը
Ընդունվել է ի գիտություն:


6. [bookmark: _Toc189237668][bookmark: _Toc189491448]ՀԵՏՀՍԿՈՂԱԿԱՆ ԳՈՐԾԸՆԹԱՑ
Հետհսկողական գործընթացի շրջանակում հարկ է նշել, որ ՀՀ Ֆինանսների նախարարությունում ՀՀ 2023 թվականի պետական բյուջեի կատարման տարեկան և 2024 թվականի վեց ամիսների հաշվեքննությամբ աձրանագրված որոշ խնդիրներ շարունակում են մնալ չլուծված և դրանով պայմանավորված՝ արդիական են նաև ձևակերպված առաջարկները։ 
2024 թվականի ինն ամիսների հաշվեքննության արդյունքում Հաշվեքննիչ պալատի կողմից կազմված արձանագրությամբ արձանագրված անհամապատասխանությունների վերաբերյալ առարկություններ կամ բացատրություններ չեն ներկայացվել:
2023 թվականի պետական բյուջեի տարեկան կատարման, պետական բյուջեի կատարման  հաշվեքննության ընթացիկ եզրակացությունում Հաշվեքննիչ պալատի կողմից ներկայացված առաջարկությունների կատարման ընթացքի և արձանագրված անհամապատասխանությունների, խեղաթյուրումների վերացման վերաբերյալ Նախարարության կողմից տրամադրված տեղեկատվությունը և հաշվեքննողների մեկնաբանությունները ներկայացված են հավելված 1-ում։


7. [bookmark: _Toc189237671][bookmark: _Toc189237219][bookmark: _Toc189237270][bookmark: _Toc189237672][bookmark: _Toc189237220][bookmark: _Toc189237271][bookmark: _Toc189237673][bookmark: _Toc189237221][bookmark: _Toc189237272][bookmark: _Toc189237674][bookmark: _Toc189237222][bookmark: _Toc189237273][bookmark: _Toc189237675][bookmark: _Toc189237223][bookmark: _Toc189237274][bookmark: _Toc189237676][bookmark: _Toc189237224][bookmark: _Toc189237275][bookmark: _Toc189237677][bookmark: _Toc189237225][bookmark: _Toc189237276][bookmark: _Toc189237678][bookmark: _Toc189237226][bookmark: _Toc189237277][bookmark: _Toc189237679][bookmark: _Toc189237227][bookmark: _Toc189237278][bookmark: _Toc189237680][bookmark: _Toc189491449]ՀԱՎԵԼՎԱԾ
 
Ստորև ներկայացվում է Նախարարությունում 2024թ. պետական բյուջեի վեց ամիսների կատարման, պետական բյուջեի կատարման կազմակերպման հաշվեքննության արդյունքում արձանագրված անհամապատասխանությունների վերացման և առաջարկությունների իրականացման վերաբերյալ Նախարարության կողմից տրամադրված տեղեկատվությունը․  

	[bookmark: _Hlk187245332]№
	2024 թվականի ՀՀ պետական բյուջեի վեց ամիսների  կատարման հավեքննության ընթացիկ եզրակացությամբ կատարված առաջարկներ
	Նախարարության առարկությունը, բացատրությունը և հաշվեքննողների մեկնաբանությունը 

	1. 
	Նկատի ունենալով նախորդ՝ 2023 թվականի պետական բյուջեի տարեկան կատարման հաշվեքննությամբ արձանագրված խնդիրների լուծված չլինելու հանգամանքը, Նախարարությանն առաջարկվել է 2023 թվականի պետական բյուջեի տարեկան կատարման հաշվեքննությամբ ներկայացված առաջարկությունների (https://armsai.am/hy/current-conclusions) իրագործման նպատակով հաստատել միջոցառումների ծրագիր՝ յուրաքանչյուր միջոցառման համար սահմանելով պատասխանատու ստորաբաժանում(ներ)ը և միջոցառման կատարման ժամանակացույցը։ Ըստ այդմ, ելնելով Նախարարության կողմից ներկայացված առարկություններից, բացատրություններից և պարզաբանումներից դեռևս արդիական և կատարման ենթակա են հետևյալ առաջարկները․
	

	2. 
	Էլեկտրոնային գնումների «armeps»  համակարգով շրջանառել Պայմանագրերի արդյունքների հանձնման-ընդունման արձանագրությունները․
	
	Ըստ Նախարարության՝  տվյալ դեպքում պետք է հաշվի առնել, որ տվյալ գնումը (որի հանձնում-ընդունումը չի իրականացվել  PPCM էլեկտրոնային գնումների համակարգի միջոցով) պետության կարիքների համար պարտավորություն առաջացնող գնում չի հանդիսանում (իրականացվել է ՌԴ-ի կողմից տրամադրված դրամաշնորհի միջոցով), իսկ PPCM էլեկտրոնային գնումների համակարգի միջոցով հաշվառվում են միայն պետության կարիքների համար պարտավորություն առաջացնող գնումները և Պատվիրատուն տվյալ դեպքում տեխնիկապես հնարավորություն չի ունեցել հանձնում-ընդունումը իրականացնել նշված համակարգի միջոցով:

Ըստ հաշվեքննողների՝ Նախարարության առարկությունը չի բխում տվյալ հարաբերությունները կարգավորող օրենսդրության պահանջներից, քանի որ «Գնումների մասին» օրենքի 2-րդ հոդվածի 1-ին մասի 3-րդ կետի համաձայն  գնումը՝  պատվիրատուի հատուցմամբ` ընտրված մասնակցի հետ պայմանագիր կնքելու միջոցով բոլոր տեսակի ապրանքների, աշխատանքների և ծառայությունների ձեռքբերումն է, լիզինգը, պատվիրատուի կողմից նվիրաբերության կարգով իրավաբանական անձանց հատկացվող միջոցների հաշվին ապրանքների, աշխատանքների և ծառայությունների ձեռքբերումը, փոխանակման ձևով ապրանքի, աշխատանքի կամ ծառայության ձեռքբերումը.

	3. 
	Ապահովել Նախարարության կողմից վերահսկվող՝ պետական պարտքի գծով դրամական հոսքերի, ծախսերի և պարտավորությունների հաշվապահական հաշվառումը ՝օրենսդրության պահանջներին համապատասխան
	Նախարարության դիրքորոշումը, ձեռնարկվող միջոցառումները և հաշվեքննողների արձագանքը տես սույն արձանագրության 5.1 կետում:

	4. 
	Մշակել և հաստատել ներքին աուդիտի ստորաբաժանման գործունեության որակի արտաքին գնահատման մեթոդաբանություն
	Ընթացքում է: 
-- Ներքին աուդիտի ստորաբաժանումների գործունեության որակի արտաքին գնահատումները (գնահատական է տրվում «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանությանը և ներքին աուդիտի գործունեության բարելավման վերաբերյալ համապատասխան առաջարկությունների ներկայացմանը) ապահովելու նպատակով ՀՀ ֆինանսների նախարարության կողմից նախատեսվում է արտաքին գնահատման մեթոդաբանության մշակման աշխատանքների իրականացում:

	5. 
	Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանումներ և միջոցառման կատարման ժամանակացույց։
	Ներկայացված առաջարկի կատարման մասով հայտնում ենք, որ առկա են ՀՀ ֆինանսների նախարարի 193-Ա և 267-Ա հրամանները, որոնցով սահմանվել է միջոցառման կատարման պատասխանատու և ժամանակացույց:



	
№
	Անհամապատասխանություն/ խեղաթյուրում
	Հաշվեքննվող մարմնի արձագանքը
	Հաշվեքննողի մեկնաբանությունը

	1. 
	 Առկա է անհամապատասխանություն «Ներքին աուդիտի մասին» ՀՀ օրենքի 5-րդ հոդվածի 2-րդ և 3-րդ մասերի պահանջների հետ:

Համաձայն «Ներքին աուդիտի մասին» ՀՀ օրենքի 5-րդ հոդվածի 
- 2-րդ մասի՝ ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանման կամ հրավիրված` Oրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք։
- 3-րդ մասի՝ կազմակերպության ղեկավարն ապահովում է կազմակերպությունում ներքին աուդիտի համակարգի առկայությունը և գործունեությունը։
Նախարարությունում չի ապահովել ներքին աուդիտի համակարգի առկայությունը:

	
	Ընթացքում է:
ՀՀ ֆինանսների նախարարության կողմից նախաձեռնվել է ներքին աուդիտի համակարգի վերափոխման հայեցակարգի մշակման գործընթաց, ինչը ներառված է նաև ՀՀ կառավարության 2021թ. նոյեմբերի 18-ի «ՀՀ կառավարության 2021-2026թթ. գործունեության միջոցառումների ծրագիրը հաստատելու մասին» N 1902-Լ որոշման հաստատված ՀՀ ֆինանսների նախարարության միջոցառումներում: Խնդրի վերաբերյալ նախատեսվող հայեցակարգային քննարկումների արդյունքում պետք է մշակվեր փոփոխությունների փաթեթը և փորձարկվեր նախարարությունում: Տեղեկացնում ենք, որ ներքին աուդիտի նոր հայեցակարգի մշակման գործընթացի ուշացմամբ պայմանավորված՝ մինչև նոր հայեցակարգի հաստատումը, որոշվել է ՀՀ ֆինանսների նախարարության կազմում ստեղծել ներքին աուդիտի ստորաբաժանում, ինչի մասով արդեն իսկ առկա է ՀՀ վարչապետի 08.02.2024թ.-ի թիվ N 124-L որոշումը: Տեղեկացնում ենք նաև, որ ս.թ. ընթացքում կազմակերպվել է ներքին աուդիտի բաժնի պետի թափուր պաշտոնը մրցութային կարգով համալրելու թվով 4 գործընթացներ, որոնց արդյունքում մասնակիցների կողմից թեստավորման և/կամ հարցազրույցի փուլերը չհաղթահարելու պատճառով պաշտոնը չի համալրվել: Հաջորդիվ, ըստ ընթացակարգի ՀՀ ֆինանսների նախարարությունը մոտ ապագայում պատրաստվում է կազմակերպել ներքին աուդիտի ստորաբաժանման պետի թափուր պաշտոնը մրցութային կարգով համալրելու թվով հինգերորդ գործընթացը:
Միաժամանակ, ներկայացված առաջարկի կատարման մասով հայտնում ենք, որ առկա են ՀՀ ֆինանսների նախարարի 193-Ա և 267-Ա հրամանները (կցվում են), որոնցով սահմանվել է միջոցառման կատարման պատասխանատու և ժամանակացույց:
	Ընդունվել է ի գիտություն

 - Ելնելով ընթացիկ հաշվեքննության արդյունքներից և նկատի ունենալով նախորդ՝ 2023 թվականի և 2024 թվականի ինն ամիսների պետական բյուջեի կատարման նկատմամբ հաշվեքննությամբ արձանագրված խնդիրների լուծված չլինելու հանգամանքը, Նախարարությանն առաջարկվում է․
- 2023 թվականի պետական բյուջեի տարեկան կատարման և 2024 թվականի պետական բյուջեի վեց ամիսների կատարման հաշվեքննությամբ ներկայացված առաջարկությունների իրագործման նպատակով հաստատել միջոցառումների ծրագիր՝ յուրաքանչյուր միջոցառման համար սահմանելով պատասխանատու ստորաբաժանում(ներ)ը և միջոցառման կատարման ժամանակացույցը։ 

